Հավելված N 8
ՀԱՇՎԵՏՎՈՒԹՅՈՒՆ
«Երեխայի իրավունքների պաշտպանության 2023 թվականի տարեկան ծրագրին և միջոցառումների ցանկին հավանություն տալու մասին» 

ՀՀ կառավարության 2022թ. սեպտեմբերի 29-ի N1526-Լ որոշման կատարման վերաբերյալ
	Հ/Հ
	Միջոցառման անվանումը
	Ակնկալվող արդյունքները
	Վերստուգելի չափանիշ
	Գրանցված արդյունքներ
	Այլ նշումներ
	Ֆինանսավորման աղբյուրը

	                                                                ՀՀ  աշխատանքի և սոցիալական հարցերի նախարարություն
	

	  1.
	Երեխաների շուրջօրյա խնամքի ծառայություններ
	Ապահովված է առանց ծնողական խնամքի մնացած երեխաների իրավունքների և շահերի պաշտպանությունը
	Աշխատանքի և
սոցիալական հարցերի
նախարարության
համակարգի 5

մանկատանը կխնամվի
615 երեխա
	Աշխատանքի և սոցիալական հարցերի նախարարության ենթակայության երեխաների շուրջօրյա խնամք իրականացնող բնակչության սոցիալական պաշտպանության ընդհանուր տիպի և հատուկ (մասնագիտացված) 5 հաստատությունում (մանկատուն) իրականացվում է առանց ծնողական խնամքի մնացած 589 շահառուի շուրջօրյա խնամքի, դաստիարակության ապահովումը, նրանց իրավունքների և օրինական շահերի պաշտպանությունը:

Մանկատներից երեքը հատուկ է՝ մասնագիտացված, որտեղ խնամվում է հաշմանդամություն ունեցող՝ կենտրոնական նյարդային համակարգի օրգանական և ֆունկցիոնալ  ծանր ախտահարումներով, բնածին և ձեռքբերովի մտավոր և ֆիզիկական խնդիրներով 472 շահառու։ (հաշմանդամություն ունեցող)
	Կենսաբանական ընտանիքների հետ վերամիավորման և այլընտրանքային խնամքը խնամատար ընտանիքներում (7 երեխա վերամիավորվել է կենսաբանական ընտանիքների հետ, 24 երեխայի խնամքը կազմակերպվել է խնամատար ընտանիքներում, 2 երեխա տեղափոխվել է խնամակալ ընտանիք) կազմակերպելու արդյունքում երեխաների շուրջօրյա խնամք և պաշտպանություն իրականացնող հաստատություններում երեխաների թիվը նվազել է։
	Հայաստանի Հանրապետության պետական բյուջե    /2,389,851.2  հազար դրամ/


	  2.


	Երեխաների շուրջօրյա խնամքի բնակչության սոցիալական պաշտպանության հաստատությունների 18-23 տարեկան շրջանավարտների համար  բնակարանների վարձակալություն
	Ապահովված է շրջանավարտների իրավունքների և շահերի պաշտպանությունը
	Ծրագրի շրջանակներում աջակցություն կտրամադրվի 10 շահառուի 
	Երեխաների շուրջօրյա խնամքի բնակչության սոցիալական պաշտպանության հաստատությունների շրջանավարտների համար  բնակարանների վարձակալություն միջոցառման շրջանակներում 5 շրջանավարտ սկսած հոկտեմբերի 1-ից ամսական ստանում է 100 հազարական դրամները, 3 շրջանավարտի դեպքում գործընթացն ընթացքում է, 2 շրջանավատ, ունենալով կեցության վայր, վարձավճարի փոխհատուցման դիմում չեն ներկայացրել։
	ՀՀ կառավարության 22.06.2023 թիվ N 1007-Ն որոշմամբ հաստատվել է շրջանավարտների դրամական աջակցության և բնակելի տարածության վարձավճարի հատուցման կարգերը, դիմումների ընդունման համար պատրաստվել է տեղեկատվական հարթակ, բնակարանների վարձակալության վարձավճարի հատուցումը մեկնարկել է  հոկտեմբերից։
	Հայաստանի Հանրապետության պետական բյուջե
/1,400.0 հազար դրամ/

	 3.
	Երեխաների խնամքի ցերեկային ծառայությունների տրամադրում
	Ապահովված է կյանքի դժվարին իրավիճակում հայտնված երեխաների խնամքը կենսաբանական ընտանիքներում
	Կյանքի դժվարին իրավիճակում հայտնված և  հաշմանդամություն ունեցող 3293 երեխայի կտրամադրվեն ցերեկային խնամքի ծառայություններ և նրանց ընտանիքներին՝ սոցիալ-հոգեբանական ծառայություններ  
	2023 թվականին նախարարությունը հանրապետության 10 մարզերում և Երևան քաղաքում ծառայություններ է պատվիրակել հասարակական կազմակերպություններին: 2023 թվականի ընթացքում պատվիրակված հասարակական կազմակերպությունների կողմից նշված ծառայությունը տրամադրվել է շուրջ 3500 երեխայի: 
	Դրամաշնորհային մրցույթները հայտարարվել են մեկից ավելի անգամ, հաղթող ճանաչվել են տարբեր ժամանակներում, ինչով պայմանավորված որոշ ՀԿ-ների հետ պայմանագրերը կնքվել են ուշ, որի արդյունքում առաջացել է տնտեսում։
	Հայաստանի Հանրապետության պետական բյուջե /436,491.13  հազար դրամ/

	 4.
	Կյանքի դժվարին իրավիճակում հայտնված երեխաներին ժամանակավոր խնամքի տրամադրման ծառայություններ՝ ճգնաժամային կենտրոնների կողմից տրամադրվող ծառայությունների միջոցով
	Ապահովված է կյանքի դժվարին իրավիճակում հայտնված երեխաների իրավունքների և շահերի պաշտպանությունը

	Կյանքի դժվարին իրավիճակում հայտնված 3-18 տարեկան 150 երեխայի կտրամադրվի մինչև 6 ամիս ժամկետով շուրջօրյա խնամք
	2023 թվականին Նախարարության ենթակայության երեք ճգնաժամային կենտրոններում «Շիրակի մարզի երեխայի և ընտանիքի աջակցության կենտրոն», «Սյունիքի մարզի երեխայի և ընտանիքի աջակցության կենտրոն» և «Երևանի «Զատիկ» երեխաների աջակցության կենտրոն» պետական ոչ առևտրային կազմակերպություններում իրականացվել է  կյանքի դժվարին իրավիճակում հայտնված 3-18 տարեկան միջինում 97 երեխայի շուրջօրյա կարճաժամկետ խնամք, վերջիններիս տրամադրվել է կարիքահեն ծառայություններ՝ նպատակ հետապնդելով խոչընդոտների վերացման արդյունքում կանխել երեխայի և ընտանիքի երկարաժամկետ բաժանումը:
	Կյանքի դժվարին իրավիճակում հայտնված երեխաների ընտանեկանին մոտ այլընտրանքային խնամքի այլ տեսակների խթանման շնորհիվ (80 երեխա վերամիավորվել է կենսաբանական ընտանիքների հետ, 4 երեխայի խնամքը կազմակերպվել է խնամակալ ընտանիքներում, 10 երեխա տեղափոխվել է խնամատար ընտանիքներ), ինչպես նաև ընտանիքից բաժանման ռիսկի կանխարգելման արդյունքում  ճգնաժամային կենտրոններում խնամվող երեխաների թիվը գրանցվել է նախատեսվածից պակաս։ 
	Հայաստանի Հանրապետության պետական բյուջե /287,056.3  հազար դրամ/

	5.
	Երեխաների և ընտանիքների աջակցության տրամադրման ծառայություններ
	Ապահովված է կյանքի դժվարին իրավիճակում հայնված երեխայի և նրա ընտանիքի սոցիալհոգեբանական վերականգնումը, երեխայի ներառումը հասարակություն
	Երեխայի և ընտանիքի աջակցության 6 կենտրոնում կյանքի դժվարին իրավիճակում հայտնված 600 երեխայի և նրանց ընտանիքներին կտրամադրվեն սոցիալ-հոգեբանական ծառայություններ 
	Նախարարության ենթակայությամբ գործող ցերեկային աջակցություն տրամադրող կենտրոններում 2023 թվականին միջինում 556 երեխայի տրամադրվել է սոցիալ-հոգեբանական վերականգնողական ծառայություններ։
	
	Հայաստանի Հանրապետության պետական բյուջե 
/517,779.1  հազար դրամ/

	6.
	Երեխաների շուրջօրյա խնամքի բնակչության սոցիալական պաշտպանության հաստատություններում խնամվող դպրոցական տարիքի երեխաներին դրամական աջակցության տրամադրում
	Ապահովված է առանց ծնողական խնամքի մնացած երեխայի կյանքի հմտությունների ձեռքբերումը և ներառումը հասարակությանը
	Մանկատներում խնամվող դպրոցահասակ` 7-12 և 13-18 տարեկան 121 երեխայի կտրամադրվի մանր ծախսերի համար նախատեսված գումար (գրպանի ծախս` համապատասխանաբար 2000 և 3000 դրամ)
	Երեխաների շուրջօրյա խնամք և պաշտպանություն իրականացնող պետական հաստատություններում խնամվող դպրոցում սովորող երեխաներին գրպանի ծախսերի համար, որպես դրամական աջակցություն, պետական բյուջեով նախատեսված միջոցների շրջանակներում յուրաքանչյուր ամիս տրամադրվել է մանր ծախսերի համար նախատեսված գումար (գրպանի գումար) 116 երեխայի:
	
	Հայաստանի Հանրապետության պետական բյուջե 
/3,396.0  հազար դրամ/

	7.
	Երեխաների շուրջօրյա խնամքի հաստատությունների շրջանավարտներին ամսական կտրվածքով դրամական օգնության տրամադրում
	Ապահովված է առանց ծնողական խնամքի մնացած երեխայի ներառումը հասարակությանը

շրջանավարտի
կտրամադրվի
դրամական
օգնություն

	Երեխաների շուրջօրյա խնամքի բնակչության սոցիալական պաշտպանության հաստատությունների  8 շրջանավարտ հոկտեմբեր ամսից օգտվում է ծառայությունից, ևս 2-ի դեպքում գործընթացը ընթացքում է։ 
	ՀՀ կառավարության 22.06.2023 թիվ N 1007-Ն որոշմամբ հաստատվել է շրջանավարտների դրամական աջակցության և բնակելի տարածության վարձավճարի հատուցման կարգերը, գործում է  դիմումների ընդունման տեղեկատվական հարթակ, դրամական աջակցությունը սկսել է տրամադրվել հոկտեմբեր ամսից։ 
	Հայաստանի Հանրապետության պետական բյուջե 
/1,650.0  հազար դրամ/

	8.
	Խնամատար ընտանիքում երեխայի խնամքի և դաստիարակության աջակցության տրամադրում   
	Ապահովված է կյանքի դժվարին իրավիճակում հայտնված և հաշմանդամություն ունեցող երեխայի խնամքն ու դաստիարակությունը ընտանիքում
	Խնամատար ընտանիքներում խնամք կտրամադրվի առանց ծնողական խնամքի մնացած 150 երեխայի
	96 խնամատար ընտանիքներում խնամք և դաստիարակություն է ստանում 155 երեխա, խնամատարության մեջ գտնվող 3 երեխա որդեգրվել է, մեկ երեխայի դեպքում դադարեցվել է պայմանագիրը՝ խնամատար ծնողի նախաձեռնությամբ, 4 պայմանագիր դադարեցվել է երեխաների 18 տարեկանը լրանալու կապակցությամբ, 1 երեխա վերադարձել է կենսաբանական ընտանիք։

	ՀՀ աշխատանքի և սոցիալական հարցերի նախարարության «Աշխատանքի և սոցիալական հետազոտությունների ազգային ինստիտուտ» ՊՈԱԿ-ի կողմից 2023 թվականի ընթացքում վերապատրաստվել են խնամատար ծնող դառնալ ցանկացող 83 քաղաքացի։
	Հայաստանի Հանրապետության պետական բյուջե /235,033.54  հազար դրամ/

